
10 nuftgis balaiga Jakobus ja Johannes, Sebedæus barnek, guđek Simon skiparak læiga. Ja Jesus celki Simon: ale bala; dast maŋas olbmuid don fidnimen læk.

11 Ja skipaid si gaddai bufte, ja buok si guđđe, ja čuvvu su.

12 Ja dappatuvui, go son muttom gavpugest læi, gæč, de spittaldavdast buocce olmai læi, go son Jesus oini, de muođoides ala son manai, sust rokkadallai, ja celki: hærračam, jos don aigok, de du gieđast læ muo butestet.

13 Ja gieđas Jesus geigi, ja sunji guoskati, ja celki: aigom; šadda butesen! ja de dallanaǥa spittalvuotta su ald vulgi.

14 Ja son gildi su gæsagen dam cælkkemest; mutto celki: vuolge, ja čajet ječčad pappi, ja adde buttastusastad, nuftgo Moses goččom læ, sigjidi duođaštussan.

15 Mutto saǥak su birra æmbo ja æmbo viddanegje, ja ædnag olbmuk čoakkai botte su gullam ditti, ja buoccalvuođainæsek erit sust buorreduvvut.

16 Mutto mecidi son vulgi, ja rokkadallai.

17 Ja muttom bæive dappatuvui, atte son oapati; ja pharisæalaǯak ja laǥaoapatægjek čokkamen legje, guđek buok Galilæa ja Judæa gavpugin ja Jerusalamest boattam legje, ja hærra fabmo buorredi sin.

18 Ja gæč, muttom olbmak daftesærgataǥast buocce olbmu gudde, ja si bivdde su sisa buftet, ja su ouddi bigjat.

